
Mi hanagh id exlakan? Alinjil, isim n Massina, illaghat 
hannagh immik wa s id axlakan addinat. A ehojan 
dagh azzaman, exlak id Massina ahalis wa ezzaran s 

iga isim Adim.  Ikna id Massina Adim dagh talaq 
n akal. Alwaq wa id iga Massina unfas dagh 

Adim, iddar id.  Igra a hin 
iman net dagh afaraj 
huskiyan s isim net 

Eden.



Darat as id exlak Massina Adim ikras alghalim 
huskiyan idnayan haratan fuk wi dagh olaghnen.  
Sollan sollan exlak id Massina igefan d amagon, 
ifrinkittan izodnen d ihichkan zajroten, igdad 
zimalmalnen d izan, eswan n asuf d gillingid.  
Exlak id Massina harat 

fuk -ille harat fuk.



Dagh tizarat, darat as 
war id exlek Massina harat 
fuk, war ti illa harat fuk ar 
Massina.  Wala annur wala 
tihay.  Wala s afalla wala 
sider.  Wala indazil 
wala tifawt.  War ti 
illa ghas ar Massina 
inta a wir n ila 
tanattawt.  Dihen ikna 
Massina harat!  Dagh 
tanattawt, ikna Massina 
ichinnawan d akal.



Akal war ila annugh 
tolas war ti eha harat.  
Tihay iwar nat 
afalla tehadde.  
Dihen issewal 
Massina.  
“Imilet ti 
Annur”.



Imal ti annur.  Exlak id Massina annur iga has isim 
achal d tihay s iga isim ehad.  Ehad d tarahot 

aqqalan achal wa ezzaran.



Achal wan issin, eway id Massina aman n igirwan 
wi maqqornen d ighizran daw alzannat.  Achal wa s 
karad, illaghat Massina “izgiret id akal eqquran”, 
iga awen.



Igmay Massina dagh yel d ifrinkittan d tibsaghen d 
ihichkan a did izgiran.  Igan awen.  Ehad 

d tarahot aqqalan dagh achal 
wan karad.



Ikna id Massina tafukt d 
ayor d etran ajjotnen s war 
addobat awedam medan nasan.  
Ehad d tarahot aqqalan dagh 
achal wan akkoz.



Timaxluken tin igirwan 
d imanan d igidad iwaran 
tikarde n Massina ta 
yadat.  Achal wan 
akkoz exlak id imanan 
wi maqqornen, agays 
tan d igdad n iswetan.  
Exlak id Massina ichikil 
n eman fuk I ad idni 
igirwan n alghalim d ichikil 
n agidid fuk I ad igid dagh 
akal egarew d ichinnawan.  
Achal d tarahot aqqalan 
achal simmos.



Darat awen issewal Massina har ajjudi.  Inna 
“exliket id akal timaxluken iddarnen...” Ichikil fuk n 
arizzeg d imudaran fuk axlakan id. Imalan ti elwan 
siniginiginen akal d ikolanan.  Kaya tan d ibugan. 
Imudaran d chipmunk tan.  Izdan n asuf d mus tan.  
Exlak id Massina ichikil n amudar fuk achal wen dagh.

Ehad d tarahot aqqalan dagh achal wan sidis.



Ikna Massina harat iyyan tolas dagh achal wan 
sidis –harat war n oher harat id wi yadnen.  Harat 
iga esawey I awadim.  Ille achakchaw dagh tiwigas 
d arizzeg has iknan harat.  Dihen illaghat Massina 

“Aknagh et awadim dagh 
telay nin.  Eqqil et a

exkaman dagh harat fuk
fal akal.”  Dihen dagh a

did exlak Massina
awadim dagh telay

net; dagh telay n
Massina a did 

exlak awadim ...



Issewal Massina I 
Adim. “Akchu dagh 
afarag awa eqqalan 
derhan nak.  Muchan 
darogh a takchagh 
harat fuk n ahichk 
wan musnat n awa 
olaghan d awa 
labasan.  A fal 
tikchegh a id ifalan 
ahichk wen war ti 
eha ach-ak as a 
tammatagh”.



Inna Massina “war eqqel a olaghan a ti illa 
ahalis inta ghas.  A has id aknagh imadhal net”.  
Eway id Massina imudaran fuk i Adim.  Iga hassan 

Adim ismawan fuk nasan.  Eqqal 
a ilan ta-ite hullan.  Muchan war

ti illa dagh imudaran fuk nasan
a olahan id Adim.



Eway id Massina s Adim edis iknan assahat.  Ikkas 
id iyyan dagh ighirdichan net, exlak id Massina 
tamat dagh eghardech n Adim.  Tamat ta id exlak 

Massina tahet tammiduwa
I Adim.



Exlak id Massina harat fuk dagh sidis 
ichilan.  Inza Massina I achal wan assai 
gay wan tasanfut.  Dagh afarag wan Eden, 
Adim d Axawa tamat net iknan asitbit I 
Massina.  Eqqal Massina email nasan, 
emahakkay nasan d amidi nasan.



Alwaq wa id ikna Massina harat fuk

Tanfust n isim n Massina dagh Alinjil

ti tawakrach ghur

Genesis 1 - 2

“Asinti s ismawan nak ehak annur.”
Azzabur 119:130

Amindi



Tafust ta dagh n ilkittab wan Ghisa tilleghat immik wa s ikna 
amaxlak nanagh tulaghay inta a erhan dagh nagh a ti nizdi.

Amaxlak issan as niga haratan haraynen s iga isim ibakkadan. 
Tamattant inta s tamizilt n abakkad muchan Massina erhiwan 

hullan har did isassaway alyad wan iyyan i ad emmat dagh edag n 
ibakkadan nawan.  Darat awen olas id Ghisa tamudre ikka ehan s 
alzannat! A fal tomanagh s Ghisa tittara dagh is a hak issuruf 

ibakkadan nak a hak egu awen! A did asu izzagh dagh 
iman nak amarad dihen a tizzagham diris harkuk.

A fal tiflasa as awa tiditt, laghat awa i Massina:
Ya Ghisa, iflasa as kay Massina taqqala id awadim I ad 

tammata fal ibakkadan in, har ajjudi tiddara. Ittara dagh 
ik a did tasa dagh tamudre nin tissurufa a hi ibakkadan in har 

ajja tamudre teynayat har dirik artiya harkuk achal iyyan.  
Idhil a hi har sirik atiba ajjagh tamudre n alyad hak. Amin

Aghir ilkittab wan Ghisa dihen siwil id 
Massina achal fuk! John 3:16

